Ա Մ Փ Ո Փ Ա Թ Ե Ր Թ
Հայաստանի Հանրապետության կառավարության «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ  և արտոնյալ պայմաններ սահմանելու մասին» որոշման նախագծի մեջ փոփոխություններ կատարելու վերաբերյալ շահագրգիռ մարմինների  կողմից ստացված առարկությունների և առաջարկությունների, դրանց ընդունման կամ չընդունման վերաբերյալ

	Առարկության, առաջակության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
22.01.2021թ.
N ՍՊ/27.1/1366-2021
	Առաջարկություններ չկան։
	 
	

	Պետական եկամուտների կոմիտե
22.01.2021թ.
N 01/3-3/2833-2021
	Առաջարկություններ չկան։
	
	

	ՀՀ ֆինանսների նախարարություն
25.01.2021թ.
N 01/29/791-2021
	Նախագծով նախատեսվում է ՀՀ կառավարության մի շարք որոշումներով հաստատված գյուղատնտեսության ոլորտի պետական աջակցության ծրագրերի շրջանակներում ֆինանսական կառույցների կողմից տրամադրվող վարկերի կամ լիզինգի փաստացի տոկոսադրույքի գծով սահմանել 14% առավելագույն փաստացի տոկոսադրույք (գործող 9%-14% փոխարեն), ինչպես նաև մինչև 2021 թվականի դեկտեմբերի 30-ը տրամադրվող վարկերի կամ լիզինգի տոկոսադրույքի սուբսիդավորումը ծրագրերին մասնակից բոլոր տնտեսավարողների համար իրականացել վարկային կամ լիզինգային պայմանագրերով սահմանված տոկոսադրույքների չափով, որպեսզի վարկերը կամ լիզինգը տնտեսավարողներին տրամադրվեն 0% տոկոսադրույքով (գործող 2%-5% փոխարեն):
Նախագծին կից հիմնավորման համաձայն՝ Նախագծով առաջարկվող կարգավորումների անհրաժեշտությունը պայմանավորված է ֆինանսական կառույցների կողմից ցածր տոկոսադրույքով վարկերի կամ լիզինգի տրամադրման դժվարությունների (Կենտրոնական բանկի կողմից սահմանվող վերաֆինանսավորման և ֆինանսական կառույցների կողմից տրամադրվող վարկերի տոկոսադրույքների բարձրացման հետ կապված), ինչպես նաև արտակարգ և ռազմական դրությամբ պայմանավորված պետական աջակցության ծրագրերին մասնակից բոլոր տնտեսավարողների համար միանման արտոնյալ պայմաններ ապահովելու հանգամանքով: Մինչդեռ հարկ է նկատի ունենալ, որ այս դեպքում անհավասար պայմաններ են ստեղծվում պետական աջակցության ծրագրերի շրջանակներում արդեն իսկ գործող վարկերի շահառուների համար՝ հաշվի առնելով, որ ծրագրերում ներկայումս սահմանված առավելագույն փաստացի տոկոսադրույքները ցածր են 14 տոկոսից (կցվում է): Բացի այդ, լրացուցիչ հիմնավորման կարիք ունի տնտեսավարողների համար  0 տոկոս նվազագույն շեմի ամրագրումը, ինչը, կարծում ենք, պետք է իրականացվի արդյունք/ծախս հարաբերակցության մաքսիմալացման նպատակադրումով, որի դեպքում հնարավոր է նաև բացասական կամ 0-ից տարբերվող փաստացի տոկոսադրույքի սահմանում: Իսկ այս կապակցությամբ հիմնավոր որոշումների կայացումը ենթադրում է համապատասխան վերլուծությունների իրականացում:
	Ընդունվել է մասնակի։ Տրվում է պարզաբանում։
Նախագծով առաջարկվում է ծրագրերում ներկայումս սահմանված առավելագույն փաստացի տոկոսադրույք ները բարձրացնել մինչև 14%, որը արդեն իսկ գործող վարկի և լիզինգի շահառուների նկատմամբ անհավասար պայմաններ չի ստեղծի՝ հաշվի առնելով, որ բարձրացումը նախատեսվում է մինչև 2021 դեկտեմբերի 31–ը, որի արդյունքում տնտեսավարողներին վարկը և լիզինգը հասանելի կլինեն 2020 թվականին տրամա դրված վարկերի տոկոսա դրույքին համապատասխան՝ 0 % տոկոսադրույքով։
Ինչ վերաբերում է 2021 թվականին 0 % նվազագույն շեմի ամրագրմանը, ապա պետք է նշել, որ 2020 թվականին գյուղատնտեսու թյունում տնտեսավարողների մոտ կանխատեսվող ընթա ցիկ իրացվելիության հետ կապված ռիսկերը մեղմելու, ֆինանսական միջոցների ժամանակավոր հասանելի ություն ապահովելու,  և ըստ այդմ գործունեությունը շարունակելու կամ վերադա սավորվելու ու փոփոխված տնտեսական իրավիճակին հարմարվելու համար 
ՀՀ կառավարության կողմից ընդունվեց Կորոնավիրուսի տնտեսական հետևանքների չեզոքացման երկրորդ միջոցառումը, որի շրջանակում գյուղատնտեսու թյան պետական աջակցու թյան ծրագրերով վարկը և լիզինգը մինչև 2020 թվականի դեկտեմբերի 31–ը հասանելի էին 0 % տոկոսադրույքով։  Հաշվի առնելով Հանրապետու թյունում արտակարգ և ռազմական դրությունների  հետևանքները և գյուղատնտե սությունում տնտեսավա րողների համար ծագած դժվարությունները՝ Նախա գծով առաջարկվում է 2021 թվականի համար շարունակել 0 % տոկոսադրույքով վարկի և լիզինգի տրամադրումը։ 



	Նախագծի ընդունման հիմնավորման Ընթացիկ իրավիճակը և խնդիրները բաժինը լրացվել է հետևյալ նոր պարբերությամբ․«2020 թվականին գյուղատնտեսության ոլորտում կորոնավիրուսի տնտեսական հետևանքների չեզոքացման նպատակով ՀՀ կառավարության կողմից մարտի 26–ին ընդունվեց N 356-Լ որոշումը, որով մասնավորապես պետական աջակցության ծրագրերի շրջանակում տրամադրվող վարկը և լիզինգը տնտեսավարողներին հասանելի դարձան 0 % տոկոսադրույքով, որի արդյունքում վարկի կամ լիզինգի տոկոսադրույքի սուբսիդավորմամբ իրականացվող պետական աջակցության ծրագրերի շրջանակում ներդրումները շուրջ 2 անգամ գերազանցեցին նախորդ տարվա ցուցանիշը և  ընդհանուր առմամբ կազմեցին շուրջ 101,0 մլրդ դրամ։ Մասնավորապես, Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի շրջանակում հատկացվել է 63,4 մլրդ դրամի վարկ, որը 1,8 անգամ գերազանցում է 2019 թվականին տրամադրված վարկերի գումարին։ Հայաստանի Հանրապետությունում գյուղատնտեսական տեխնիկայի ֆինանսական վարձակալության՝ լիզինգի պետական աջակցության ծրագրի շրջանակում տրամադրվել է 2,6 մլրդ դրամի լիզինգ և ձեռք է բերվել 573 միավոր գյուղատնտեսական տեխնիկա, որոնք 2019 թվականի ցուցանիշներին գերազանցում են 1,6 անգամ, իսկ Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրի շրջանակում 377 միավոր, որի լիզինգի գումարը 2,4 անգամ գերազանցում է   նախորդ տարվա ցուցանիշին։ Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավոր ման ծրագրի շրջանակում աճը կազմել է 2,3 անգամ և տրամադրվել է 22,3 մլրդ դրամի վարկ։  Հայաստանի Հանրապետու թյունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության ծրագրի շրջանակում տրամադրվել է 12,4 անգամ ավել վարկ և հիմնվել է 494,4 հա այգի, որը 9,7 անգամ գերազանցում է 2019 թվականին հիմնված այգիների տարածքներին։ Հայաստանի Հանրապետությունում 2019-2023 թվականների ոչխարաբուծության և այծաբուծության զարգացմանը պետական աջակցության ծրագրի շրջանակում ներդրումներն ավելացել են 2,9 անգամ և ձեռք է բերվել 3,2 անգամ ավել մանր եղջերավոր կենդանի, իսկ Հայաստանի Հանրապետությունում 2019-2024 թվականների տավարաբուծության զարգացման ծրագրի շրջանակում՝ շուրջ 1,2 անգամ ավել խոշոր եղջերավոր կենդանի։ 
Վարկի և լիզինգի 0 % տոկոսադրույքով հասանելիու թյունը իր դրական ազդեցությունն է ունեցել նաև գյուղատնտեսության համախառն արտադրանքի ցուցանիշի վրա։ Համաձայն Վիճակագրական կոմիտեի հրապարակած տվյալների՝ 2020 թվականին 2019 թվականի նկատմամբ գյուղատնտեսության  համախառն արտադրանքի աճը կազմել է 1,4 %։ 2020 թվականին աճ է գրանցվել նաև պտուղբանջարեղենի և խաղողի մթերման ու արտահանման ծավալներում։ Այսպես, հաշվետու տարում պտուղբանջարեղեն և խաղող վերամշակող ընկերությունների կողմից մթերվել է շուրջ 96,8 հազար տոննա պտուղբանջարեղեն և 235,0 հազար տոննա խաղող, որը գերազանցում է նախորդ տարվա ցուցանիշը համապատասխանա բար 9,0  և 71,6 հազար տոննայով,  և արտահանվել է 145.8 հազար տոննա թարմ պտուղբանջարեղեն, խաղող և կարտոֆիլ՝ 2019 թվականի 142,9 հազար տոննայի դիմաց։»։

	
	Բացի այդ, Նախագծին կից համապատասխան տեղեկանքի համաձայն, Նախագծի ընդունման կապակցությամբ 2021թ. պետական բյուջեում լրացուցիչ ծախսերը (բացի «Հայաստանի Հանրապետության 2021 թվականի պետական բյուջեի մասին» ՀՀ օրենքի (այսուհետ՝ Օրենք) Հավելված N 6-ի Աղյուսակ N 1-ով սահմանված ֆինանսական միջոցներից) գնահատվում են  շուրջ 6.0 մլրդ դրամ։ 
Այս կապակցությամբ հարկ է նշել, որ ՀՀ 2021թ. պետական բյուջեով, ինչպես նաև ՀՀ 2021-2023թթ. պետական միջնաժամկետ ծախսերի ծրագրով նշված նպատակով համապատասխան ֆինանսական միջոցներ չեն նախատեսվել: Ընդ որում, չեն ներկայացվել Նախագծով նախատեսված գործընթացի իրականացման համար անհրաժեշտ 6.0 մլրդ դրամ գումարի հաշվարկ-հիմնավորումները: 
Միաժամանակ հայտնում ենք, ՀՀ կառավարության 26.03.2020թ. N 356-Լ որոշմամբ հաստատված կորոնավիրուսի տնտեսական հետևանքների չեզոքացման երկրորդ միջոցառման շրջանակներում նախատեսվել էր գյուղատնտեսության ոլորտի պետական օժանդակության ծրագրերի գծով մինչև 2020 թվականի 
դեկտեմբերի 31-ը տրամադրվող վարկերի (լիզինգի) սուբսիդավորումն իրականացնել համապատասխան վարկի (լիզինգի) տոկոսների չափով: Ընդ որում, այդ նպատակով անհրաժեշտ ֆինանսական միջոցները Օրենքի Հավելված N 6-ի Աղյուսակ N 1-ով նախատեսվել են որպես առաջնահերթություն, սակայն սահմանվել է, որ վերջիններիս ֆինանսավորումը պետք է իրականացվի առաջնահերթ կարգով՝ Հայաստանի Հանրապետության 2021 թվականի պետական բյուջեում լրացուցիչ ֆինանսական միջոցների առկայության պայմաններում (Հայաստանի Հանրապետության տնտեսական զարգացման բարենպաստ միջավայրի և այլ գործոններով պայմանավորված), ինչպես նաև Հայաստանի Հանրապետության 2021 թվականի պետական բյուջեով նախատեսված ծախսերի կրճատման, ծախսային ուղղությունների գծով հնարավոր գերակայությունների (առաջնահերթությունների) փոփոխման արդյունքում վերաբաշխումների, խնայողությունների առկայության, Հայաստանի Հանրապետության օրենսդրությամբ սահմանված կարգով Հայաստանի Հանրապետության 2021 թվականի պետական բյուջեի դեֆիցիտի սահմանաչափի ավելացման պարագայում:
Ելնելով վերոգրյալից՝ հայտնում ենք, որ Նախագծով առաջարկվող գործընթացի իրականացման անհրաժեշտությունը նպատակահարմար է քննարկել ծախսային միջոցառումների առաջնահերթությունների վերանայման համատեքստում:
	Ընդունվել է ի գիտություն։ Տրվում է պարզաբանում։
Ամփոփաթերթին կից ներկայացվում է ըստ ծրագրերի անհրաժեշտ շուրջ 9.0 մլրդ դրամ գումարի բացվածքը (տարեկան փաստացի արդյունքների հիման վրա գնահատված):
Հայաստանի Հանրապետու թյան 2021 թվականի պետական բյուջեով  և 2021-2023թթ. պետական միջնա ժամկետ ծախսերի ծրագրով վերոնշյալ ֆինանսական միջոցները նախատեսված չեն, սակայն հանրապետու թյունում ստեղծված իրավիճա կում գյուղատնտեսության ոլորտում ներդրումների խթա նումը և տնտեսավարողների արդյունավետ գործունեու թյունը ապահովելու համար՝ կարևորվում է նշված միջոցառման իրականացումը։
	

	
	Միաժամանակ, առաջարկվող կարգավորումների հետագա կիրարկումը հարկ ենք համարում դիտարկել օրենսդրական տեխնիկայի կանոնների համատեքստում, քանի որ Նախագծի ընդունման պարագայում այն կհակասի հավասար իրավաբանական ուժ ունեցող իրավական ակտերին: Իսկ նման մոտեցումը, այն է՝ մի շարք ծրագրերի տոկոսադրույքների նոր սահմանաչափերի սահմանումը ՀՀ կառավարության առանձին որոշմամբ, կխաթարի  սուբսիդավորման գործընթացի բնականոն ընթացքը և տեղիք կտա թյուրընկալումների, քանի որ շահառուները հնարավորություն չեն ունենա սուբսիդավորման ծրագրերի վերաբերյալ էական տեղեկատվությունը ստանալու մեկ միասնական իրավական ակտից:
	Ընդունվել է ի գիտություն։ Տրվում է պարզաբանում։

Նախագծի ընդունումը չի հակասի հավասար իրավաբանական ուժ ունեցող իրավական ակտերին, և մի շարք ծրագրերի տոկոսա դրույքների նոր սահմանա չափերի սահմանումը ՀՀ կառավարության առանձին որոշմամբ չի խաթարի  սուբսիդավորման գործըն թացի բնականոն ընթացքը, քանի որ արդեն իսկ կիրառվել են նման մոտեցումներ, մասնավորա պես՝ ՀՀ կառավարության 2020 թվականի մարտի 26–ի N 356–Լ, ՀՀ կառավարության 2020 թվականի մարտի 26–ի N 398–Լ որոշումներում։
	

	ՀՀ արդարադատության  նախարարություն
26.01.2021թ.
N 01/27.2/1496-2021
	Ներկայացված «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետում ենթաօրենսդրական նորմատիվ իրավական ակտերի անվանումները հիշատակելիս անհրաժեշտ է ղեկավարվել «Նորմատիվ իրավական ակտերի մասին» օրենքի 17-րդ հոդվածի 8-րդ և 18-րդ հոդվածի 6-րդ մասերում նախատեսված պահանջներով:
	Ընդունվել է։ Կատարվել է համապատասխան փոփոխություն։
	Նախագծի 1–ին կետի 1–ին ենթակետում հղում կատարելիս նորմատիվ իրավական ակտերի լրիվ անվանումների փոխարեն նշվել են իրավական ակտերի կրճատ անվանումները։  

	ՀՀ կենտրոնական բանկ
02.02.2021թ.
N 15.1-07/00080-21
	[bookmark: _GoBack]Համաձայն վարչապետի աշխատակազմի ղեկավարի  20․01․2021 թվականի թիվ 02/16.12/1203-2021 գրության՝ Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին  ՀՀ կառավարության որոշման նախագծի (այսուհետ՝ Նախագիծ) վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
Միաժամանակ առաջարկում ենք Նախագծի հիմնավորման երկրորդ պարբերությունում «այն հանգամանքով, որ բարձրացել է Հայաստանի Հանրապետության կենտրոնական բանկի կողմից սահմանվող վերաֆինանսավորման և ֆինանսական կառույցների կողմից տրամադրվող ավանդների տոկոսադրույքները» արտահայտությունը փոխարինել «ֆինանսական համակարգում տոկոսադրույքների աճի ուղղությամբ առկա միտումներով» արտահայտությամբ։ 
	Ընդունվել է։ Կատարվել է համապատասխան փոփոխություն
	Նախագծի ընդունման հիմնավորման Ընթացիկ իրավիճակը և խնդիրները բաժնի 
«այն հանգամանքով, որ բարձրացել է Հայաստանի Հանրապետության կենտրոնական բանկի կողմից սահմանվող վերաֆինանսավորման և ֆինանսական կառույցների կողմից տրամադրվող ավանդների տոկոսադրույքները» բառերը փոխարինվել են «ֆինանսական համակարգում տոկոսադրույքների աճի ուղղությամբ առկա միտումներով» բառերով։



